
Introdusaun 

Prinsipiu ne’ebé durante aplika ba Orsamentu Jeral Estadu presiza tama vigôr no nia implementasaun hahú iha loron 

1 fulan Janeiru. Wainhira seidauk vigôr, presiza rekore ba artigu 31º Lei N.º 13/2009, loron 21 fulan outubru 

(Orsamentu no Jestaun Finanseira) konaba rejime duodesimal hodi hein Orsamentu Jeral Estadu tama vigôr. 

Tamba ne’e, hahú loron 1 fulan Fevereiro tinan 2018 tama ona em vigôr rejime duodesimal ne’ebé prevê iha artigu 

31º Lei N.º 13/2009, loron 21 fulan outubru (Orsamentu no Jestaun Finanseira), tanba orsamentu foun seidauk hetan 

aprovasaun to’o iha loron ne’e, ne’ebé koresponde inísiu ano financeiro Orsamentu Jeral Estadu ba 2018. Iha 

situasaun hanesan ne’e, lei fó dalan ba Governu atu rekore ba rejime duodesimal hodi asegura finansiamentu naton 

atu nune’e Estadu bele kontinua fó prestasaun servisus ba populasaun, selu saláriu ba kolaborador sira Estadu nian, 

atu onra kompromisus sira ne’ebé halo ona no atu asegura funsoes hotu Estadu nian. Nune’e, rejime duodesimal bele 

prevene país ida ne’e atu labele monu iha frajilidade no vulnerabilidade oioin.  

Iha prinsípiu rua ne’ebé aplika durante rejime duodesimal. Ida, kada dotasaun orsamental kobre deit despeza ida 

durante periudu laliu fulan ida. Rua, kualker dotasaun orsamental labele liu um doze avos (1/12) husi dotasaun 

orsamental ne’ebé define tiha ona, tuir Lei Orsamentu Jeral Estadu tinan kotuk nian (Lei N.º 13/2016, loron 29 fulan 

dezembru). 

Atu mantein konsistensia iha aplikasaun rejime duodesimal no asegura legalidade, rigor, klareza no transparensia 

orsamental, maka Ministériu  Finansas hasai Sirkular ida ne’e hodi orienta entidades tomak Estadu nian oinsá prepara 

no ezekuta dotasoes orsamentais temporárias (DOT) durante rejime duodesimal atu kobre despezas iha kada 

instituisaun to’o tempu ne’ebé Orsamentu Jeral Estadu tama em vigôr.    

Dekretu Ezekusaun no Sirkular DOT hetan ona alterasaun iha fulan Fevereiro 2018, alterasaun hirak ne’e baseia ba 

preukupasaun Instituisoens durante implementasaun periodu Janeiro. Hein katak, ho alterasaun hirak ne’e bele 

fasilita Instituisoens sira hodi resolve kestaun nebee infrenta no menimiza ona preukupasaun periodu Marsu no 

periodu sira tuir mai desde implementa rejime duodesimal;  

Iha distribuisaun DOT fulan Julhu 2018, Ministeriu Finansas relata mos progresu ezekusaun Dotasaun Orsamental 

Temporaria (DOT) fulan Juñu 2018. Husi progresu ne’e, konsege atinji pursentu 63 husi total orsamentu hamutuk 

$105,754,444 (ne’e exklui emprestimu). Kompozisaun ezekusaun DOT fulan Juñu 2018 mak hanesan saláriu no 

vensimentu pursentu 85, bens no servisu pursentu 48, kapital dezenvolvimentu pursentu 76, transferensia públika 

pursentu 60 no despesas kontijensia pursentu 0.3. Fontes informasaun husi sistema Transparancy Portal. 

Sumariu Dotasoens Orsamentais Temporariu fulan Julhu 2018  

Total Dotasoens Orsamentais Temporariu ba kada peirodu tuir artigu 31 LOJF No.13/2009 husi total Orsamentu 

Jeral Estadu 2017 ba kategoria hotu. Ho tetu DOT Konselhu Ministru deside, kontinua aplika iha periodu tuir mai 

ba kategoria Salariu Vensimentu, Bens Servisus, Transferensia Públika no Kapital Desenvolvimentu. Ba Kapiotal 

Minor  sei suspende too OJE 2018 tama vigor. Detalhas informasaun ba kada kategoria kategoria sei justifika iha 

Sirkular DOT. 

Alokasaun DOT ba fulan Julhu 2018 hamutuk $88,769,422 ka pursentu 84 husi Tetu DOT (ne’e exklui Emprestimu), 

ne’e signifika poupa deit $17,307,635 ka pursentu 16 husi tetu DOT. Wainhira kompara ho periodu Janeiro hetan 

poupansa hahu ho pursentu 13, Fevereiro tun ba pursentu 3, Marsu tun ba pursentu 1, Abril tun ba 0.6 no Maiu sae  



ba 8.6 pursentu, Juñu tun ba 0.3 pursentu no Julhu sae fali ba 16 pursentu. Ne’e signifika, mesmu halo ona esforsu 
suspende aktividades, maibe nesesidades aktual presiza hetan apoio maksimu hodi responde no evita tusan iha 
futuru. maibe sei respeita nafatin tetu nebee determina ona. 
Maske halo ona esforsu lubuk ida liu husi suspende aktividades hanesan temi iha periodu Janeiro no Maiu hodi fó 
atensaun fali aktividades seluk nebee presiza tebes solusiona, maibe sei reprezenta nafatin montante boot, tamba 
aktividades esepsional tuir artigu 6 husi Dekretu Ezekusaun DOT presiza kontinua prevé despezas hanesan 
aktividades eleisaun nebee através prosesu aprovizionamentu ba pagamentu final, Servisu Legais, Fundu Rezerva 
Kontijensia hodi responde pedidu ne’ebe hetan ona autorizasaun husi S.E. Primeiro Ministru, inklui aumentu ba 
RAEOA no Apoio Konferensia Espiskopal. 

 Total Inkluindo Emprestimo Total Exkluindo Emprestimo Observasaun
Salariu no Vensimentu $       17,475,076 $   17,475,076  
Bens no Servisus $        31,402,042 $    31,402,042 Inklui ona Fundu Espesial $ 2,266,667 
Transferensias Públikas $        19,381,217 $    19,381,217  
Kapital Desenvolvimentu $        29,086,567 $   20,601,088 Emprestimo $8,485,479 
 $       97,344,901 $   88,859,422

1. Detailus DOT Julhu 2018; 2. Dekretu Ezekusaun DOT 2018, primeiru no segundu alterasaun Dekretu Ezekusaun DOT 2018 3. Terseiru alterasaun Sirkular DOT 2018

